ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԴԵԿՏԵՄԲԵՐԻ 23-Ի N 1935-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	11.05.2021թ.

	
	N 01/11-1/7038-2021

	1. ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2004 թվականի դեկտեմբերի 23-ի N 1935-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	
Ընդունվել է:

	2․ Արդարադատության նախարարություն
	27․05․2021

	
	N 01/27․0․01/14665-2021

	1․ «Հայաստանի Հանրապետության կառավարության 2004 թվականի դեկտեմբերի 23-ի N 1935-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է փոփոխություններ կատարել Հայաստանի Հանրապետության կառավարության 2004 թվականի դեկտեմբերի 23-ի N 1935-Ն որոշման մեջ:
Մինչդեռ, հիշյալ որոշման նախաբանում որպես ենթաօրենսդրական նորմատիվ իրավական ակտի լիազորող նորմ հղում է կատարված «Դիվանագիտական ծառայության մասին» օրենքի 9-րդ հոդվածի 4-րդ մասին, սակայն «Դիվանագիտական ծառայության մասին» օրենքի 9-րդ հոդվածը 4-րդ մաս չունի: Այսպիսով, հարկ ենք համարում նշել, որ Հայաստանի Հանրապետության կառավարության 2004 թվականի դեկտեմբերի 23-ի N 1935-Ն որոշման նախաբանում բացակայում է նշված որոշումը ընդունելու իրավական հիմքը սահմանող լիազորող նորմը: 
Այս առումով հարկ է նկատի ունենալ ՀՀ սահմանադրության 6-րդ հոդվածի 2-րդ մասի դրույթները, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Նորմատիվ իրավական ակտերի մասին» օրենքի 37-րդ հոդվածի 3-րդ մասի պահանջների համաձայն՝ եթե նորմատիվ իրավական ակտը հակասում է հետագայում ուժի մեջ մտած ավելի բարձր իրավաբանական ուժ ունեցող նորմատիվ իրավական ակտին, ապա իրավաստեղծ մարմինը, բացառությամբ Ազգային ժողովի և հանրաքվեով ընդունված օրենքների (...), պարտավոր է իր ընդունած նորմատիվ իրավական ակտն ուժը կորցրած ճանաչելու մասին կամ փոփոխություն կամ լրացում կատարելու մասին ընդունել նորմատիվ իրավական ակտ ավելի բարձր իրավաբանական ուժ ունեցող նորմատիվ իրավական ակտերն ուժի մեջ մտնելու օրվանից հետո` երկու ամսվա ընթացքում (...):
Ելնելով վերոգրյալից՝ առաջարկում ենք Հայաստանի Հանրապետության կառավարության 2004 թվականի դեկտեմբերի 23-ի N 1935-Ն որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը:
	Վերոգրյալից բացի Նախագծի վերաբերյալ հայտնում ենք հետևյալը՝
1. Նախագծի նախաբանում «օրենքի» բառից առաջ անհրաժեշտ է հանել «Հայաստանի Հանրապետության» բառերը՝ ելնելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջներից:

2. Նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթները՝ Նախագծի 1-ին կետի 1-4-րդ ենթակետերից առաջարկում ենք հանել «Հավելվածի» բառը:

3. Նախագծի 1-ին կետի 1-ին և 2-րդ ենթակետերում «հայեցողական (նախարարի խորհրդական) պաշտոններ» ձևակերպումն ունի խմբագրման կարիք, քանի որ նման ձևակերպման պարագայում պարզ չէ, թե խոսքը միայն նախարարի խորհրդականի, թե նաև այլ հայեցողական պաշտոններ զբաղեցնող անձանց մասին է:
	































Ընդունվել է։

	3.  ՀՀ արտաքին գործերի նախարարություն

	

	
	

	1. «Հայաստանի Հանրապետության կառավարության 2004 թվականի դեկտեմբերի 23-ի N 1935-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը 2021թ․ մայիսի 3-ի թիվ 01/6072-2021 գրությամբ ուղարկվել է ՀՀ ԱԳՆ-ին՝ նախագծի առնչությամբ դիրքորոշում ստանալու նպատակով, սակայն այս պահի դրությամբ պատասխան չի ստացվել։
	


       
